
Friedrich und Diemo Herter von Dufllingen tibergeben dem Kloster Stetten
einen Weinberg bei Tibingen.

Ohne Ortsangabe, 1291. Mai 15.

Universis et singulis presentium inspectoribus presentibus et futuris nos Fr[idericus]
et Diemo dictus Hertar de Tusselingen volumus esse notum, quod cum ho-
nestus vir Conradus scultetus de Tybingen dictus Golge et Conradus filius ei-
usdem sanctimonialibus priorisse et conventui ordinis fratrum Predicatorum
in Stetten aput Zolr de consensu nostro tradiderit seu vendiderit vineam sit-
am aput Tibingen dictam vulgariter Grundellochsberg pro XL libris monete
Hallensis in perpetuum possidendam, quam a nobis titulo feodi tenuere, nos
recepta scilicet resignatione feodalitatis eiusdem vinee ab ipso Conrado scul-
teto et filio suo prenotato dictis priorisse et conventui, quas propter vite sue
candorem eximium affectu prosequimur speciali, donamus et tradimus pu-
re irrevocabiliter simpliciter et in totum fraude et dolo penitus conscriptis!
omnem proprietatem ius et dominium, quam et que in dicta vinea habuimus
et habere debuimus vel potuimus quoquo modo. In cuius rei testimonium et
evidentiam sigillum nostrum presentibus duximus alter alterius usus sigillo
appendendum, sicut liquere poterit intuenti.

Datum et actum anno domini MCCLXXXXI., inditione quarta, idus Maii.

Nach dem Kopialbuch.

Lies circumscriptis.

